
Μεγάλη  Ἑβδομὰς

Μεγάλην δὲ καλοῦμεν τὴν ἑβδομάδα, οὐκ ἐπειδὴ πλέον ἔχει τὸ μῆκος τῶν 
ὡρῶν· καὶ γάρ εἶσι ἕτεραι πολλῷ μείζους ὥρας ἔχουσαι· οὐδὲ ἐπειδὴ πλείους 
ἡμέρας ἔχει· καὶ γὰρ ὁ αὐτὸς ἀριθμὸς καὶ ταύτῃ καὶ ταῖς ἄλλαις πάσαις. 

Τίνος οὖν ἕνεκεν μεγάλην ταύτην καλοῦμεν; ᾿Επειδὴ μεγάλα τινὰ καὶ ἀπόῤῥητα 
τυγχάνει τὰ ὑπάρξαντα ἡμῖν ἐν αὐτῇ ἀγαθά. ᾿Εν γὰρ ταύτῃ ὁ χρόνιος ἐλύθη 
πόλεμος, θάνατος ἐσβέσθη, κατάρα ἀνῃρέθη, τοῦ διαβόλου ἡ τυραννὶς κατελύθη, 
τὰ σκεύη αὐτοῦ διηρπάγη, Θεοῦ καταλλαγὴ πρὸς ἀνθρώπους γέγονεν, οὐρανὸς 
βάσιμος γέγονεν, ἄνθρωποι τοῖς ᾿Αγγέλοις συνεμίγησαν, τὰ διεστῶτα συνήφθη, 
ὁ φραγμὸς περιῃρέθη, τὸ κλεῖθρον ἀνῃρέθη, ὁ τῆς εἰρήνης Θεὸς εἰρηνοποίησε τὰ 
ἄνω καὶ τὰ ἐπὶ τῆς γῆς. 

Διὰ τοῦτο τοίνυν Μεγάλην τὴν ῾Εβδομάδα καλοῦμεν, ἐπειδὴ τοσοῦτον πλῆθος 
δωρεῶν ἡμῖν ἐν αὐτῇ κεχάρισται ὁ Δεσπότης.

(῾Ι. Χρυσοστόμου, PG 53, 273-274, ἐν Μεγ. Συναξ., τ. ΙΓʹ, σελ. 471-472, ὑποσημ. 1.)

Ἱερὰ Εἰκὼν τοῦ ΙΒ´  αἰ.

